
შეუსრულებელი ვალდებულებები/პრობლემური საკითხები 

( ასოცირების შეთანხმება, ევროკავშირის დახმარება, VLAP)

	№
	ვალდებულება


	პასუხისმგებელი უწყება
	ვადა
	შესრულების მდგომარეობა/პრობლემა
	ვალდებულების წყარო

	მართლმსაჯულება

	
	ინფორმაციის თავისუფლების კანონის მიღება
	იუსტიციის სამინისტრო
	2016
	ინფორმაციის თავისუფლების კანონის მიღება გათვალისწინებული იყო საჯარო  სამსახურის რეფორმის საბიუჯეტო მხარდაჭერის პროგრამის 2016 წლის ვალდებულებებით/ინდიკატორებით.

2017 და 2018 წელს, აღნიშნული საბიუჯეტო მხარდაჭერის პროგრამის ფარგლებში გათვალისწინებული ინდიკატორები ითვალისწინებს ინფორმაციის თავისუფლების კანონის მიღებისა და ძალაში შესვლის შედეგად, „Global Right Report”-ში საქართველოს მაჩვენებლის გაუმჯობესებას.
დღეის მდგომარეობით, საქართველოს პარლამენტს ინფორმაციის თავისუფლების შესახებ კანონი არ მიუღია.

აღნიშნული კანონის პროექტი აქტიურად განიხილებოდა დაინტერესებულ მხარეებთან. 
2018 წელს, ჩატარდა კონსულტაციები საჯარო დაწესებულებებთან, რის შედეგადაც მიმდინარეობს კანონის საბოლოო ტექსტზე შეჯერება. იუსტიციის სამინისტროს ინფორმაციით, კანონის პროექტი მთავრობას წარედგინება უახლოეს მომავალში.
ინფორმაციის თავისუფლების ახალ კანონთან/კანონის პროექტთან მიმართებაში, ძირითადი სირთულეები დაკავშირებულია ინფორმაციის თავისუფლების გავრცელების არეალის, ინფორმაციის თავისუფლების შეზღუდვის საფუძვლების და კანონის აღსრულებაზე ზედამხედველობისა და სანქცირების მექანიზმის  განსაზღვრასთან.
	ასოცირების დღის წესრიგი
ევროკავშირის დახმარება/

საჯარო  სამსახურის რეფორმის საბიუჯეტო მხარდაჭერის პროგრამა

	
	არასრულწლოვან მსჯავრდებულთათვის ახალი ტიპის დაწესებულების / ციხის მშენებლობა
	იუსტიციის სამინისტრო

(ყოფილი სასჯელაღსრულებისა და პრობაციის სამინისტრო)
	2016
	არასრულწლოვან მსჯავრდებულთათვის ახალი ტიპის დაწესებულების მშენებლობის დასრულება გათვალისწინებული იყო მართლმსაჯულების სექტორის რეფორმის საბიუჯეტო დახმარების პროგრამის 2017 წლის ვალდებულებებით/ინდიკატორებით.

არასრულწლოვან მსჯავრდებულთათვის ახალი ტიპის დაწესებულების მშენებლობა არ დაწყებულა.   2017 წელს, 14-დან 21 წლამდე ბრალდებულ/მსჯავრდებულთა საჭიროებებსა და ეფექტურ რესოციალიზაცია/რეაბილიტაციაზე ორიენტირებული ახალი პენიტენციური დაწესებულების კონცეფციის განახლებისა და სათანადო პროექტის შემუშავების მიზნით, დამტკიცდა სამუშაო ჯგუფი, რომელიც დაკომპლექტდა სასჯელაღსრულებისა და პრობაციის სამინისტროს სტრუქტურული ერთეულების ხელმძღვანელების,  ევროკავშირისა და UNICEF-ის წარმომადგენლებით.

ჯგუფის  მუშაობაში აქტიურად მონაწილეობდა  UNICEF-ის სპეციალური ექსპერტი, რომელმაც წარმოადგინა შემდეგი რეკომენდაციები: 

-
ახალი დაწესებულების მშენებლობის ნაცვლად, განხორციელდეს უკვე არსებული არასრულწლოვანთა #11 პენიტენციური დაწესებულების რეკონსტრუქცია;

-
დაიხუროს #2 და #8 პენიტენციური დაწესებულებების არასრულწლოვანი ბრალდებულთათვის განკუთვნილი ფლიგელები, მოხდეს არასრულწლოვანი ბრალდებულების სრულწლოვანი მსჯავრდებულებისგან განცალკევება და მათი განთავსება #11 პენიტენციურ დაწესებულებაში.
აღნიშნული რეკომენდაციების შეფასებისა და სიტუაციური ანალიზის საფუძველზე, ზემოაღნიშნულმა სამუშაო ჯგუფმა დაიწყო სამომავლო სამუშაო პროცესის დაგეგმვა, თუმცა სასჯელაღსრულებისა და პრობაციის სამინისტროს იუსტიციის სამინისტროსთან გაერთიანების გამო, მოცემული გარდამავალი პერიოდის გათვალისწინებით, აქტივობების განხორციელების დეტალურად დროში გაწერილი გეგმა მოგვიანებით იქნება მიღებული.  
	ევროკავშირის დახმარება /

მართლმსაჯულების სექტორის რეფორმის საბიუჯეტო დახმარების პროგრამა

	
	დისკრიმინაციის

ყველა ფორმის აღმოფხვრის შესახებ საქართველოს კანონში ცვლილებების შეტანა
	იუსტიციის სამინისტრო
საქართველოს პარლამენტი
	
	2014 წელს, დისკრიმინაციის ყველა ფორმის აღმოფხვრის შესახებ საქართველოს კანონის მიღების შემდგომ, საქართველოს მიერ სავიზო რეჟიმის ლიბერალიზაციის სამოქმედო გეგმის (VLAP) იმპლემენტაციის შესახებ ევროკომისიის რიგით მესამე და მეოთხე ანგარიშებში (Fourth and Third Progress Report on Georgia’s implementation of the action plan on visa liberalization) ხაზი გაესვა ანტი-დისკრიმინაციული კანონის ეფექტური აღსრულების მიზნით, აღნიშნულ კანონში ცვლილებების შეტანის აუცილებლობას, სახალხო დამცველის აპარატის მიერ მომზადებული საკანომდებლო ცვლილებების გათვალისწინების მნიშვნელობას. მსგავსი რეკომენდაცია გხვდება უვიზო რეჟიმის ამოქმედების შემდგომ, ევროკომისიის მიერ 2017 წლის 20 ნოემბერს გამოქვეყნებულ პირველ ანგარიშშიც. 
სახალხო დამცველის მანდატის ეფექტიანი განხორციელებისა და დისკრიმინაციასთან დაკავშირებული საქმეების სრულყოფილი შესწავლის მიზნით, სახალხო დამცველის აპარატმა, ანტი-დისკრიმინაციულ კანონში შესატანი ცვლილებების პაკეტი საქართველოს პარლამენტს განსახილველად 2015 წელს წარუდგინა. აღნიშნული საკანომდებლო ცვლილებები, სხვა საკითხებთან ერთად, ითვალისწინებს სახალხო დამცველის მანდატის გაძლიერებას, კერძო პირებისთვის (მოთხოვნის შესაბამისად) სახალხო დამცველისთვის ანგარიშის წარდგენის ვალდებულებას (ამ ეტაპზე, აღნიშნული ვალდებულება მხოლოდ იურიდიულ პირებზე ვრცელდება) და დისკრიმინაციის ფაქტებთან დაკავშირებით სასამართლოსთვის მიმართვიანობის ვადის  გაზრდას 12 თვემდე (ამ ეტაპზე მოქმედებს 3 თვიანი ვადა, რაც სახალხო დამცველის აზრით, არასაკმარისი დროა საქმის საფუძვლიანად შესასწავლად).
2017 წლის 25 აპრილს, საქართველოს სახალხო დამცველმა წერილობით მიმართა საქართველოს პარლამენტს დაჩქარებულიყო საკანონმდებლო ცვლილებების განხილვა
საქართველოს პარლამენტის ინფორმაციით, აღნიშნული საკანონმდებლო წინადადება (№3380) ინიცირებულ იქნა საქართველოს პარლამენტის ადამიანის უფლებათა დაცვისა და სამოქალაქო ინტეგრაციის კომიტეტის მიერ 2015 წლის23 ოქტომბერს და საქართველოს პარლამენტის ბიუროს 2015 წლის 2 ნოემბრის №343/3 გადაწყვეტილებით განსახილველად გადაეცა საქართველოს პარლამენტის კომიტეტებსა და ფრაქციებს. 2015 წლის 11 ნოემბერს, საქართველოს პარლამენტის პლენარულ სხდომაზე, პირველი მოსმენით განსახილველად დარიგდა „დისკრიმინაციის ყველა ფორმის აღმოფხვრის შესახებ“ საქართველოს კანონში ცვლილების შეტანის თაობაზე“ საქართველოს კანონის პროექტი (№07-3/500, 23.10.2015), მაგრამ მისი განხილვა და პირველი მოსმენით კენჭისყრა არ მომხდარა. „წინა მოწვევის პარლამენტში განსახილველად წარდგენილი კანონპროექტების განხილვის პროცედურის გაგრძელების მიზანშეწონილობის შესახებ“ საქართველოს პარლამენტის 2016 წლის 30 ნოემბრის №37-Iს დადგენილებით საქართველოს IX მოწვევის პარლამენტმა მიზანშეწონილად მიიჩნია, სხვა კანონპროექტებთან ერთად, ზემოაღნიშნული კანონპროექტის განხილვის პროცედურების გაგრძელება და, აქედან გამომდინარე, ამჟამად მიმდინარეობს კანონპროექტის განხილვა  პარლამენტის შესაბამის კომიტეტებში. 

	სავიზო რეჟიმის ლიბერალიზაციის სამოქმედო გეგმა

	სექტორული ნაწილი

	ტრანსპორტი

	.4

 
	მძღოლთა პრაქტიკული მომზადებისათვის საჭირო ტრენინგ ცენტრის ფუნქციონირება

 (ევროპარლამენტისა და საბჭოს   2003 წლის 15 ივლისის 2003/59/EC დირექტივა)
	ეკონომიკისა და მდგრადი განვითარების სამინისტრო
	2016 

(საერთ. გადაზიდვაში ჩართული ყველა სატრანსპ.

საშუალებისთ)

2018 (დანარჩენი)
	ტვირთის გადაზიდვისა ან მგზავრთა გადაყვანის მიზნით გარკვეული სახის ავტოსატრანსპორტო საშუალებების მძღოლების თავდაპირველი კვალიფიკაციისა და პერიოდული ტრენინგების შესახებ ევროპარლამენტისა და საბჭოს   2003 წლის 15 ივლისის 2003/59/EC დირექტივის დანერგვა ითვალისწინებს მძღოლთა პრაქტიკული მომზადებისათვის საჭირო ტრენინგ ცენტრის ფუნქციონირებას. ამჟამად, მიმდინარეობს მოსამზადებელი სამუშაოები ტრენინგ ცენტრის პროექტირების დასაწყებად. 
	ასოცირების შეთანხმება


	55 


	საერთაშორისო გადაზიდვებში ჩართული ყველა სატრანსპორტო საშუალებისთვის,  სახიფათო ტვირთების გადაზიდვასთან დაკავშირებით  ნორმატიული აქტის ან/და ნორმატიულ აქტში შესატანი ცვლილებების დამტკიცება

(ევროპარლამენტისა და საბჭოს 2008 წლის 24 სექტემბრის  2008/68/EC დირექტივა)


	ეკონომიკისა და მდგრადი განვითარების სამინისტრო
	2017
	სახიფათო ტვირთების შიდა სახმელეთო გადაზიდვის შესახებ ევროპარლამენტისა და საბჭოს 2008 წლის 24 სექტემბრის  2008/68/EC დირექტივასთან საქართველოს კანონმდებლობის დაახლოების მიზნით, მთავრობის 2017 წლის 7 ივლისის N 1422 განკარგულებით განსაზღვრული სამოქმედო გეგმის საფუძველზე მიმდინარეობს მუშაობა შესაბამის ნორმატიულ აქტებში ცვლილების მოსამზადებლად.  


	ასოცირების შეთანხმება


	ენერგეტიკა

	
	ნახშირწყალბადის რესურსების ძიების, მოპოვებისა და წარმოების ნებართვების მიღებისა და გამოყენების პირობების თაობაზე, საქართველოს კანონმდებლობაში ცვლილებების შეტანა

(ევროპარლამენტისა და საბჭოს 1994 წლის 30 მაისის 94/22/EC დირექტივა)
	ეკონომიკისა და მდგრადი განვითარების სამინისტრო
	2017
	1994 წლის 30 მაისის ევროპარლამენტისა და საბჭოს 94/22/EC დირექტივის „ნახშირწყალბადის რესურსების ძიების, მოპოვებისა და წარმოების ნებართვების მიღებისა და გამოყენების პირობების შესახებ“ შესაბამისად საქართველოს კანონმდებლობაში ცვლილებების შეტანის მიზნით, მომზადებულია საკანონმდებლო ცვლილებების პროექტი, რომელიც შესაბამისი პროცედურების გავლის შემდეგ, სავარაუდოდ საშემოდგომო სესიაზე წარედგინება პარლამენტს. 

პროცესი შეყოვნდა ენერგეტიკის სამინისტროსა და ეკონომიკის სამინისტროს შერწყმისა და რესტრუქტურიზაციის გამო.                                                               
	ასოცირების შეთანხმება

	
	განახლებადი ენერგიის ეროვნული სამოქმედო გეგმის შემუშავება
	ეკონომიკისა და მდგრადი განვითარების სამინისტრო
	2016
(ასოცირებისშეთანხმ. და ასოცირების დღის წესრიგის განხორც. ეროვნული სამოქმედო გეგმა)
	შემუშავებულია განახლებადი ენერგიის ეროვნული სამოქმედო გეგმის სამუშაო ვერსია. დოკუმენტის დამტკიცება იგეგმება 2018 წლის ბოლოს.
	ასოცირების შეთანხმება

	
	ენერგეტიკის შესახებ ახალი კანონის მიღება /არსებულ კანონში ცვლილებების შეტანა:

· ევროპარლამენტისა და საბჭოს 2009 წლის 13 ივლისის 2009/72/EC დირექტივა ელექტროენერგიის შიდა ბაზრისათვის საერთო წესების შესახებ;
· ევროპარლამენტისა და საბჭოს 2009 წლის 13 ივლისის 2009/73/EC დირექტივა ბუნებრივი აირის შიდა ბაზრისათვის საერთო წესების შესახებ;

·  ევროპარლამენტისა და საბჭოს 2009 წლის 13 ივლისის (EC) N 715/2009 რეგულაცია, ბუნებრივი აირის ტრანსპორტირების ქსელებზე დაშვების პირობების შესახებ;

· ევროპარლამენტისა და საბჭოს 2009 წლის 13 ივლისის N 714/2009 (EC) რეგულაცია ელექტროენერგიის ტრანს-სასაზღვრო ვაჭრობის სისტემებზე  დაშვების პირობების შესახებ;

· ევროპარლამენტისა და საბჭოს 2006 წლის 18 იანვრის 2005/89/EC დირექტივა ელექტროენერგიის მიწოდებისა და ინფრასტრუქტურაში ინვესტირების უსაფრთხოების უზრუნველყოფის ზომების შესახებ;

· ევროპარლამენტისა და საბჭოს 2004 წლის  2004/67/EC დირექტივაბუნებრივი აირის მიწოდების უსაფრთხოების უზრუნველყოფის ზომების შესახებ
	ეკონომიკისა და მდგრადი განვითარების სამინისტრო
	2018/2019
	ასოცირების შეთანხმებისა და ასოცირების 2018 წლის სამოქმედო გეგმით გათვალისწინებულია ენერგეტიკის შესახებ ახალი კანონის მიღება/არსებულ კანონში ცვლილებების შეტანა, რომლითაც განხორციელდება საქართველოს კანონმდებლობის აპროქსიმაცია ასოცირების შეთანხმებით / ენერგეტიკული გაერთიანების დამფუძნებელ ხელშეკრულებასთან

საქართველოს შეერთების შესახებ ოქმით გათვალისწინებულ 6 დირექტივასა და რეგულაციასთან. აღნიშნულიდან, განსაკუთრებით საყურადღებოა  2009/72 დირექტივა, რომელთანაც საქართველოს კანონმდებლობის აპროქსიმაციის ვადად განსაზღვრულია 2018 წლის 31 დეკემბერი, ხოლო ტესტირებისთვის განსაზღვრულია 

დამატებითი, ერთწლიანი პერიოდი.
ამჟამად, მიმდინარეობს კანონის პროექტზე მუშაობა. 
	ასოცირების შეთანხმება

ენერგეტიკული გაერთიანების დამფუძნებელ ხელშეკრულებასთან

საქართველოს შეერთების შესახებ ოქმი

	
	ენერგოეფექტურობის სამოქმედო გეგმის მიღება 

	ეკონომიკისა და მდგრადი განვითარების სამინისტრო
	2016
(ასოცირებისშეთანხმ. და ასოცირების დღის წესრიგის განხორც. ეროვნული სამოქმედო გეგმა)
	შემუშავებულია ენერგოეფექტურობის პირველი ეროვნული სამოქმედო გეგმა (NEEAP) და წარდგენილია მთავრობაზე დასამტკიცებლად. თუმცა, ბიუჯეტის გადახედვის საჭიროებისა და ენერგოეფექტურობის ფონდის დაარსების თაობაზე აზრთა სხვადასხვაობის გამო,  მოსალოდნელია მისი დამტკიცების შეყოვნება. 

	ასოცირების შეთანხმება

	
	ენერგოეფექტურობის კანონმდებლობის მიღება: 
· ევროპარლამენტისა და საბჭოს 2012 წლის 25 ოქტომბრის  2012/27/EU დირექტივა ენერგოეფექტურობის შესახებ;

· ევროპარლამენტისა და საბჭოს 2010 წლის 19 მაისის 2010/31/EU დირექტივა შენობების ენერგოეფექტურობის შესახებ;

· ევროკომისიის 2010 წლის 10 ნოემბრის (EU) N 1016/2010 რეგულაცია, რომელიც უზრუნველყოფს ევროპარლამენტისა და საბჭოს 2009/125/EC დირექტივის განხორციელებას საყოფაცხოვრებო ჭურჭლის სარეცხი მანქანების ეკოდიზაინის მოთხოვნების შესახებ;

· ევროკომისიის 2009 წლის 4 თებერვლის (EC) N 107/2009 რეგულაცია, რომელიც ახორციელებს ევროპარლამენტისა და საბჭოს 2005/32/EC დირექტივას მოდემების ეკო-დიზაინის მოთხ. მიმართებით.
	ეკონომიკისა და მდგრადი განვითარების სამინისტრო
	2018/2019
	ენერგეტიკული გაერთიანების დამფუძნებელ ხელშეკრულებასთან საქართველოს შეერთების შესახებ ოქმის შესაბამისად, საქართველომ აიღო ვალდებულება 2018 წლის ბოლომდე დაუახლოვოს საკუთარი კანონმდებლობა ევროპარლამენტისა და საბჭოს 2012 წლის 25 ოქტომბრის  2012/27/EU დირექტივას ენერგოეფექტურობის შესახებ, ხოლო 2019 წლის ბოლომდე ევროპარლამენტისა და საბჭოს 2010 წლის 19 მაისის 2010/31/EU დირექტივას შენობების ენერგოეფექტურობის შესახებ.

· ზემოაღნიშნული დირექტივების ვალდებულებების საქართველოს კანონმდებლობაში ასახვის მიზნით, 2018 წელს, საქართველოს პარლამენტმა მიიღო სივრცითი მოწყობისა და მშენებლობის კოდექსი, რომელშიც გათვალისწინებულია ზემოაღნიშნული დირექტივების ცალკეული დებულებები;

· დირექტივა 2012/27/EU მოთხოვნების კანონმდებლობაში ასახვის მიზნით, მომზადებულია ენერგოეფექტურობის შესახებ კანონპროექტი და, ასევე, აღნიშნულ კანონპროექტზე ზეგავლენის შეფასება (RIA). პარლამენტის მიერ კანონის დამტკიცება 2018 წლის ბოლოსთვისაა მოსალოდნელი;
· 2010/31/EU დირექტივის მოთხოვნების კანონმდებლობაში ასახვის მიზნით, შენობებში ენერგოეფექტურობის შესახებ კანონის პროექტი წარდგენილია პარლამენტში;
· საყოფაცხოვრებო ჭურჭლის სარეცხი მანქანების ეკოდიზაინის მოთხოვნების შესახებ 2009/125/EC დირექტივასთან საქართველოს კანონმდებლობის დაახლოების მიზნით შესაბამისი სამართლებრივი აქტის მომზადება ჯერ არ დაწყებულა.
	ასოცირების შეთანხმება

ენერგეტიკული გაერთიანების დამფუძნებელ ხელშეკრულებასთან

საქართველოს შეერთების შესახებ ოქმი

	გარემოს დაცვა

	
	"გარემოსდაცვითი პასუხისმგებლობის შესახებ" საქართველოს კანონისა და ,,გარემოსათვის მიყენებული ზიანის გამოთვლის მეთოდოლოგიის დამტკიცების შესახებ" კანონქვემდებარე აქტის მიღება
	გარემოს დაცვისა და სოფლის მეურნეობის სამინისტრო
	2017
	2004 წლის 21 აპრილის 2004/35/EC გარემოსდაცვითი პასუხისმგებლობის შესახებ დირექტივასთან დაახლოების მიზნით, რომელიც შეეხება გარემოზე მიყენებული ზიანის პრევენციასა და დაზიანებული გარემოს აღდგენას და რომელიც შესწორებულ იქნა დირექტივებით - დირექტივა 2006/21/EC, დირექტივა 2009/31/EC, დირექტივა 2013/30/EU, 2017 წელს შეიქმნა გარემოსდაცვითი პასუხისმგებლობის სისტემის მარეგულირებელი სამართლებრივი აქტების მომზადებაზე პასუხისმგებელი სამუშაო ჯგუფი. ასევე, დაქირავებულ იქნა ორი ეროვნული ექსპერტი. სამუშაო ჯგუფი და ექსპერტები მუშაობენ "გარემოსდაცვითი პასუხისმგებლობის შესახებ" საქართველოს კანონის პროექტის და "გარემოსთვის მიყენებული ზიანის გამოთვლის მეთოდოლოგიის დამტკიცების შესახებ" კანონქვემდებარე აქტის პროექტის დახვეწისა და ეროვნულ საკანონმდებლო სისტემასთან მორგების მიმართულებით.

ამჟამად, შემუშავებულია „გარემოსდაცვითი პასუხისმგებლობის შესახებ“ საქართველოს კანონის პროექტი, რომლის საჯარო განხილვაც გაიმართა 2018 წლის 13 ივნისს და მიმდინარეობს შენიშვნების ასახვა კანონპროექტში.
	ასოცირების შეთანხმება

	
	"ბიომრავალფეროვნების შესახებ" საქართველოს კანონის პროექტის შემუშავება და მისი გარემოსდაცვითი შეფასების კოდექსთან და  გარემოსდაცვითი პასუხისმგებლობის შესახებ კანონის პროექტთან შესაბამისობაში მოყვანა

	გარემოს დაცვისა და სოფლის მეურნეობის სამინისტრო
	2016
	გერმანიის საერთაშორისო თანამშრომლობის საზოგადოების მხარდაჭერით ექსპერტების მიერ მიმდინარეობს "ბიომრავალფეროვნების შესახებ" გერმანიის საერთაშორისო თანამშრომლობის საზოგადოების მხარდაჭერით ექსპერტების მიერ  "ბიომრავალფეროვნების შესახებ" საქართველოს კანონის პროექტი შესაბამისობაში იქნა მოყვანილი გარემოსდაცვითი შეფასების კოდექსთან.

დასრულდა "ბიომრავალფეროვნების შესახებ" საქართველოს კანონის პროექტის რეგულირების ზემოქმედების შეფასება (RIA) და გრძელდება კანონის პროექტის სრულყოფა. კანონის პროექტის საჯარო განხილვა გაიმართა 2018 წლის 31 მაისს.  
	ასოცირების შეთანხმება

	შრომა & დასაქმება

	
	სრულფასოვანი შრომის ინსპექციის ფუნქციონირება


	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო

ეკონომიკისა და მდგრადი განვითარების სამინისტრო


	2019
	2018 წლის 7 მარტს, საქართველოს პარლამენტმა მიიღო კანონი „შრომის უსაფრთხოების შესახებ“. აღნიშნული კანონი ითვალისწინებს სამუშაო ადგილზე მუშაკთა უსაფრთხოებისა და ჯანმრთელობის გაუმჯობესების ხელშეწყობის მიზნით ზომების შემოღების შესახებ 1989 წლის 12 ივნისის 89/391/EEC დირექტივის დებულებებს, თუმცა, კანონის მოქმედება ვრცელდება მხოლოდ მომეტებული საფრთხის მქონე, მძიმე, მავნე და საშიშ პირობებიან სამუშაოებზე.

ასოცირების შესახებ შეთანხმების XXX დანართით, ზემოაღნიშნული დირექტივის დებულებებთან საქართველოს კანონმდებლობის სრულად დაახლოების (ყველა სექტორზე გავრცელება) ვადად განსაზღვრულია 2019 წელი. 
	ასოცირების შეთანხმება

	
	დასაქმების სერვისების შესახებ აქტის  მიღება
	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო


	2018

(მაკრო-ფინანსური დახმარების მე-2 ტრანშის გამოყოფის წინაპირობა)


	შემუშავდა დასაქმების სერვისების შესახებ აქტის პროექტი და 2017 წელს, ჩატარდა აღნიშნული აქტის არაერთი განხილვა დაინტერესებულ მხარეებთან. ამჟამად, მიმდინარეობს დასაქმების სერვისების შესახებ აქტის ტექსტის დახვეწა და 2018 წლის ბოლომდე, დაგეგმილია მისი წარდგენა მთავრობისთვის. 

ფორმულირება ევროკავშირის მაკრო-ფინანსური დახმარების დოკუმენტის ტექსტში: „დასაქმებასთან დაკავშირებული სამართლებრივი ჩარჩოს დასრულება“.

ფორმულირება „დასაქმების სერვისების შესახებ აქტის მიღება“ გვხვდება ასოცირების ეკონომიკური და დარგობრივი ქვეკომიტეტის VI თემატური ჯგუფის 2018 წლის 19 აპრილს გამართული სხდომის სამოქმედო დასკვნებში (დასკვნების საბოლოო ვერსია შეთანხმებული არ არის).


	ევროკავშირის დახმარება/

ევროკავშირის მაკრო-ფინანსური დახმარება
უნარების განვითარებისა და შრომის ბაზრის საჭიროებებზე მორგების მხარდაჭერის პროგრამა

	განათლება

	
	პროფესიული განათლების შესახებ კანონის მიღება


	განათლების, მეცნიერების, კულტურისა და სპორტის სამინისტრო 
	2018

(საბიუჯეტო დახმარებისა და მაკრო-ფინანსური დახმარების მე-2 ტრანშის

 გამოყოფის წინაპირობა)
	შემუშავდა პროფესიული განათლების შესახებ კანონში ცვლილებები და 2017 წელს, ჩატარდა აღნიშნული ცვლილებების არაერთი განხილვა დაინტერესებულ მხარეებთან. ამჟამად, პროფესიული განათლების შესახებ კანონში ცვლილებები განიხილება საქართველოს პარლამენტში.

ფორმულირება ევროკავშირის მაკრო-ფინანსური დახმარების დოკუმენტის ტექსტში: „საქართველოს პარლამენტი მიიღებს პროფესიული განათლებისა და გადამზადების კანონს“.

	ევროკავშირის დახმარება/

ევროკავშირის მაკრო-ფინანსური დახმარება
უნარების განვითარებისა და შრომის ბაზრის საჭიროებებზე მორგების მხარდაჭერის პროგრამა



	სოფლის მეურნეობა

	
	ფერმერთა რეესტრის შექმნა
	გარემოს დაცვისა და სოფლის მეურნეობის სამინისტრო
	2018 


	2018 წლის ბოლომდე, ფერმერთა რეესტრის შექმნა გათვალისწინებულია სოფლისა და სოფლის მეურნეობის განვითარების მხარდაჭერის პროგრამა ENPARD-ის II ფაზის ვალდებულებებით/ინდიკატორებით.

ამჟამად, მიმდინარეობს ფერმერთა რეესტრზე მუშაობა.

მიღებულ იქნა „ფერმათა/ფერმერთა რეგისტრაციის პროექტის დამტკიცების შესახებ“ საქართველოს მთავრობის 2018 წლის 7 ივლისის N350 დადგენილება,  რომელიც არეგულირებს  ფერმათა/ფერმერთა ერთიანი რეესტრის სისტემას, რითაც მოხდება სასოფლო-სამეურნეო საქმიანობით დაკავებული პირების, მათი სასოფლო-სამეურნეო საქმიანობისა და მათ საკუთრებაში/სარგებლობაში არსებული სასოფლო-სამეურნეო აქტივების შესახებ ინფორმაციის ერთიან ელექტრონულ ბაზაში კონსოლიდაცია.

„ფერმათა/ფერმერთა რეგისტრაციის პროექტის“ განხორციელების მიზნით, სხვადასხვა უწყებებს დაევალათ საქართველოს გარემოს დაცვისა და სოფლის მეურნეობის სამინისტროსთვის პირველადი ინფორმაციის მიწოდება.
	ევროკავშირის დახმარება/

სოფლისა და სოფლის მეურნეობის განვითარების მხარდაჭერის პროგრამა

